LIG]
Nr. 44/2021

PER DISA SHTESA DHE NDRYSHIME NE LIGJIN NR. 8116, DATE 29.3.1996,
“KODI I PROCEDURES CIVILE I REPUBLIKES SE SHQIPERISE”,
TE NDRYSHUAR

Né mbéshtetje té neneve 81, pikat 1 dhe 2, shkronja “d”, dhe 83, pika 1, té¢ Kushtetutés, me
propozimin e njé deputeti,

KUVENDI
I REPUBLIKES SE SHQIPERISE

VENDOSI:

Né ligjin nr. 8116, daté 29.3.1996 “Kodi i Procedurés Civile i Republikés sé¢ Shqipérisé”, té
ndryshuar, béhen kéto shtesa dhe ndryshime:

Neni 1

Né nenin 35 béhen shtesa dhe ndryshimi i méposhtém:

1. Né paragrafin e katért fjalia e dyté ndryshohet si mé poshté:

“Gjykata e apelit shqyrton me njé gjyqtar té vetém ankimet kundér vendimeve pér padité me
vleré deri né njézetfishin e pagés minimale né shkallé vendi, qé rrjedhin nga marrédhénie
kontraktore, ankimin e veganté kundér vendimit té refuzimit té kérkesés pér léshimin e urdhrit té
ckzekutimit, ankimet e vecanta kundér vendimit té gjykatés qé ka shqyrtuar kundérshtimin e
veprimeve t€ pérmbaruesit gjyqésor, si dhe rastet e tjera té parashikuara né kété Kod.”.

2. Né paragrafin e fundit pas fjalisé sé paré shtohet fjalia:

“Pér njésimin dhe zhvillimin e praktikés gjyqésore, Gjykata e Larté gjykon né kolegj me trup
gjykues té pérbéré nga 5 gjyqtaré.”.

Neni 2

Né nenin 59 paragrafi i dyté ndryshohet si mé poshté:

“Kur gjykata vendos nxjerrjen e ¢éshtjes jashté juridiksionit gjyqésor, lejohet rekurs i vecanté
né Gjykatén e Larté, ndérsa kur vendos qé ¢éshtja bén pjesé né juridiksionin gjyqgésor, kundér
vendimit lejohet ankim bashké me vendimin pérfundimtar ose jopérfundimtar.”.

Neni 3

Neni 62 ndryshohet si mé poshté:

“Kundér vendimit té gjykatés mbi kompetencén pér gjykimin e mosmarréveshjes lejohet
ankim bashké me vendimin pérfundimtar ose jopérfundimtar.”.

Neni 4

Neni 63 shfuqizohet.

Neni 5

Né nenin 64 béhen shtesat dhe ndryshimet e méposhtme:



1. Paragrafi i dyté ndryshohet si mé poshté:

“Konfliktet pér kompetencé midis gjykatave nuk lejohen, por gjykata ka t€ drejté tia
parashtrojé géndrimin e saj Gjykatés sé Larté, e cila vendos pér rregullimin e kompetencés né
dhomé késhillimi, me trup gjykues té pérbéré nga 3 gjyqtaré.”.

2. Pas paragrafit t€ dyté shtohen paragrafét e treté dhe té katért me kété pérmbajtje:

“Gjykata e Larté shprehet me vendim té arsyetuar jo mé voné se 30 dité nga momenti i
depozitimit té parashtresés.

Gjykata e Larté né vendimin e saj pér rregullimin e kompetencés jep udhézimet e nevojshme
pér procesin gjyqésor té zhvilluar dhe pér vazhdimin e tij nga gjykata qé deklarohet
kompetente.”.

Neni 6

Né nenin 75 béhen ndryshimet e méposhtme:

1. Paragrafi i dyté ndryshohet si mé poshté:

“Pér kérkesén e pérjashtimit té gjyqtarit té gjykatés s¢ apelit vendos njé gjyqtar tjetér i késaj
gjykate, 1 ndryshém nga gjyqtarét e trupit gjykues té cilit i pérket gjyqtari qé kérkohet té
pérjashtohet. Vendimi éshté 1 formés sé preré.”.

2. Paragrafi i treté ndryshohet si mé poshté:

“Pér kérkesén e pérjashtimit té gjyqtarit t€ Gjykatés sé Larté vendos njé gjyqtar tjetér 1 késaj
gjykate, 1 ndryshém nga gjyqtarét e kolegjit té cilit i pérket gjyqtari qé kérkohet té pérjashtohet.
Vendimi €shté i formés sé preré.”.

Neni 7

NEé nenin 162/a béhen ndryshimet e méposhtme:

1. Né pikén 1 togfjaléshi “deri né 150 000 leké” zévendésohet me togfjaléshin “deri né
njézetfishin e pagés minimale né shkallé¢ vendi”.

2. Pika 4 ndryshohet si mé poshté:

“4. NE€ rast se vlera e padisé ésht€é mé e vogél se njézetfishi i pagés minimale né shkallé¢ vendi
dhe vlera e kundérpadisé tejkalon njézetfishin e pagés minimale né shkallé vendi, gjykimi
zhvillohet sipas dispozitave té€ pérgjithshme pér gjykimin e zakonshém.”.

Neni 8

Né nenin 236/a togfjaléshi “deri né 150 000 leké” zévendésohet me togfjaléshin “deri né
njézetfishin e pagés minimale né shkallé¢ vendi”.

Neni 9

Né nenin 285/a, pika 1, togfjaléshi “deri né 150 000 leké” zévendésohet me togfjaléshin “deri
né njézetfishin e pagés minimale né shkallé vendi”.

Neni 10

Né nenin 310, paragrafi II, pika 3, togfjaléshi “deri né 150 000 leké” zévendésohet me
togfjaléshin “deri né njézetfishin e pagés minimale né shkallé vendi”.

Neni 11



Né nenin 443, paragrafi 1 katért, pas togfjaléshit “Afati 1 ankimeve” shtohet togfjaléshi “dhe
rekurseve”.

Neni 12

Né nenin 460 béhen kéto shtesa:

1. Né pikén 5, fjalia e paré, pas togfjaléshit “orén e gjykimit” shtohet togfjaléshi “si dhe
pérbérjen e trupit gjykues qé shqyrton ¢éshtjen”.

2. Pas fjalisé sé fundit té pikés 5 shtohet fjalia me kété pérmbajtje:

“NE rast se pérbérja e trupit gjykues nuk éshté njoftuar sipas rregullave té pércaktuara né kété
piké, palét mund té kérkojné shtyrjen e gjykimit, pérveg rasteve kur marrin pjesé né gjykim dhe
nuk kérkojné pérjashtimin e gjyqtaréve”.

3. Pas pikés 5 shtohet pika 5/1 me kété pérmbajtje:

“5/1. Palét kané té drejté qé deri né 5 dité para shqyrtimit t€ ¢éshtjes té paragesin parashtrime

me shkrim lidhur me shkaqget e ngritura né ankim dhe kundérankim.”

Neni 13

NEé nenin 465/a béhen ndryshimet e méposhtme:

1. Né pikén 2 togfjaléshi “Kryetari i trupit gjykues” zévendésohet me fjalén “Relatori”.

2. Pika 3 ndryshohet si mé poshté:

“3. Gjykata né¢ dhomé késhillimi vendos kalimin e ¢éshtjes né seancé gjygésore me praniné e
paléve né rast se gmon se debati gjygésor éshté i nevojshém:

a) pér té vlerésuar nése duhen marré apo pranuar fakte ose prova té reja, sipas nenit 465 té
kétij Kodi; ose

b) kur vé né diskutim ¢éshtje té faktit ose té ligjit, pér t€ cilat palét nuk kané paragitur mé paré
mendimin e tyre.”.

Neni 14

Né nenin 466 pas paragrafit té paré shtohet paragrafi me kété pérmbajtje:
“Kundér vendimit té gjykatés sé apelit pér prishjen e vendimit té gjykatés sé shkallés sé paré
dhe pushimin e ¢éshtjes lejohet rekurs 1 vecanté.”.

Neni 15

Né nenin 467 pas paragrafit té paré shtohet paragrafi me kété pérmbajtje:
“Kundér vendimit t€ gjykatés sé apelit pér prishjen e vendimit té gjykatés sé shkallés sé paré,
térésisht ose pjesérisht, dhe dérgimin e ¢éshtjes pér rigjykim, lejohet rekurs i vecanté.”.

Neni 16
Né nenin 469 paragrafi i dyté shfugizohet.
Neni 17
Né nenin 470 béhen ndryshimet e méposhtme:
1. Né pikén 2 pas togfjaléshit “né gjykatén e apelit” shtohet togfjaléshi “ose rekurs i veganté

né Gjykatén e Larté”.
2. Né pikén 3 pas fjalés “Ankimet” shtohen fjalét “ose rekurset”.



Neni 18
Pas nenit 471 shtohet neni 471/a me kété pérmbajtje:

“Neni 471/a
Shqyrtimi i ankimeve kundér vendimeve jopérfundimtare

Ankimet dhe rekurset e vecanta kundér vendimeve jopérfundimtare shqyrtohen né dhomé
késhillimi brenda 30 ditéve nga dita e regjistrimit té tyre né gjykatén mé té larté.”.

Neni 19

NEé nenin 473/a pas paragrafit té paré shtohet paragrafi i dyté me kété pérmbajtje:

“Né rastet kur Gjykata e Larté vé né diskutim ¢éshtje t€ ligjit, t€ cilat merren né shqyrtim
kryesisht dhe pér té cilat palét nuk kané paraqitur mé paré mendimin e tyre, pérpara shqyrtimit
urdhérohet njoftimi i paléve dhe caktohet afati pér depozitimin e parashtresave té tyre pér
¢éshtjet e ligjit. Njoftimi né kéto raste kryhet sipas rregullave té pérgjithshme.”.

Neni 20

Neni 474 ndryshohet si mé poshté:
“Rekursi dhe té gjitha kérkesat e tjera g€ paraqiten né Gjykatén e Larté nénshkruhen nga
avokati qé e pérfaqéson palén dhe, nése pala e kérkon, edhe nga kjo e fundit.”.

Neni 21

Né nenin 475 béhen kéto ndryshime:

1. Né paragrafin e paré shkronja “¢”” ndryshohet si mé poshté:

“c) shkaqget pér té cilat kundérshtohet vendimi, si dhe argumentet ¢ mbéshtesin pretendimin
se ekzistojné shkaqe pér rekurs sipas parashikimeve té nenit 472 t€ kétij Kodi;”.

2. Pas paragrafit té paré shtohet paragrafi i dyté me kété pérmbajtje:

“Rekursi mund té paraqitet sipas formatit t€ miratuar nga Késhilli i Gjykatés sé Larté.”.

Neni 22
Neni 476 ndryshohet si mé poshté:

“Neni 476
Depozitimi i rekursit

1. Rekursi depozitohet né sekretariné e gjykatés qé ka dhéné vendimin né afatin prej 30 ditésh
nga dita e njoftimit qé u éshté béré paléve.

2. Sé bashku me rekursin duhet té depozitohet:

a) kopja e vértetuar e vendimit té kundérshtuar dhe, kur éshté rasti, edhe e njoftimit kur ky
éshté béré;

b) prokura e posagme;

c) aktet dhe dokumentet mbi té cilat éshté bazuar rekursi né aq kopje sa jané palét.

3. Kur rekursi nuk plotéson kushtet e parashikuara né pikat 1 dhe 2 té kétij neni, nuk éshté
nénshkruar sipas nenit 474 ose nuk éshté paraqitur né pérputhje me paragrafin e paré té nenit



475 té kétij Kodi, relatori qé ka dhéné vendimin ose gjyqtari i vetém njofton palén pér té
plotésuar té metat e rekursit brenda 5 ditéve. Né kété rast shqyrtimi i rekursit béhet né dhomé
késhillimi.

4. Kur ankuesi nuk plotéson ose korrigjon té metat brenda afatit, rekursi quhet se nuk éshté
paraqitur dhe i kthehet palés sé bashku me aktet e tjera té paraqitura prej tij. Kundér vendimit té
gjyqtarit pér kthimin e rekursit mund té béhet rekurs 1 vecanté.

5. Kur té metat e rekursit jané plotésuar né afatin e caktuar, konsiderohet i regjistruar né datén
e depozitimit né gjykaté.

0. Sekretaria e gjykatés q€ ka dhéné vendimin e kundérshtuar, pas shqyrtimit nga gjyqtari nése
rekursi éshté plotésuar né afat, pércjell dosjen sé bashku me dokumentet né sekretariné e
Gjykatés sé Larté.

7. Kur t€ metat e rekursit nuk jané konstatuar nga gjykata mé e ulét, relatori i ¢éshtjes né
Gjykatén e Larté me vendim njofton palén pér té plotésuar té metat brenda 5 ditéve. Kur té
metat e rekursit nuk plotésohen brenda afatit, relatori, né dhomé késhillimi, vendos kthimin e
rekursit. Kundér kétij vendimi nuk lejohet ankim.”.

Neni 23
Neni 481 ndryshohet si mé poshté:

“Neni 481
Gjykimi pér njésimin ose ndryshimin e praktikés gjyqésore

1. Kolegji Civil, kryesisht ose me kérkesé té paléve, mund té vendosé nisjen e procedurés sé
gjykimit pér té€ njésuar ose ndryshuar praktikén gjyqésore. Nisja e procedurés pér ndryshimin e
praktikés gjyqésore mund té vendoset edhe nga Kryetari i Gjykatés sé Larté.

2. Vendimi i ndérmjetém i Kolegjit Civil ose i Kryetarit t€ Gjykatés sé Larté pér kalimin e
¢éshtjes né seancé gjyqésore pércakton ¢éshtjet e shtruara pér njésim ose praktikén gjyqésore té
njésuar qé duhet ndryshuar. Vendimi publikohet menjéheré pas arsyetimit né faqen elektronike té
Gjykatés sé Larté.

3. Gjykimi pér njésimin e praktikés gjyqésore béhet nga Kolegji Civil me trup gjykues prej 5
gjyqtarésh, né t€ cilin marrin pjesé trupi gjykues qé po gjykon rekursin dhe dy gjyqtaré té tjeré té
Kolegjit, té caktuar me short.

4. Gjykimi pér ndryshimin e praktikés gjyqésore té njésuar béhet nga Kolegjet ¢ Bashkuara té
Gjykatés sé Larté. Kryetari 1 Gjykatés sé Larté, si kryesues i Kolegjeve t€ Bashkuara, cakton datén
dhe orén e gjykimit té ¢éshtjes pér ndryshimin e praktikés gjygésore. Kolegjet e Bashkuara té
Gjykatés sé Larté gjykojné sipas rregullave té caktuara pér kolegjin kur marrin pjesé jo mé pak se
dy té tretat e té gjithé anétaréve t€ Gjykatés sé Larté.

5. Data dhe ora e seancés gjygésore u njoftohen paléve nga sekretaria gjyqésore sipas
rregullave té pérgjithshme té njoftimit té€ paktén 15 dité pérpara datés sé zhvillimit té seancés.

0. Kolegji Civil ose Kolegjet e Bashkuara, kryesisht ose me kérkesé té paléve, mund té
vendosin ndryshimin e ¢éshtjeve té shtruara pér njésim ose ndryshim té praktikés gjyqésore. Ky
vendim 1 ndérmjetém publikohet né fagen elektronike té Gjykatés sé Larté.

7. Pér shkak té interesit qé paraqget njé€simi ose ndryshimi i praktikés gjygésore, né kéto
gjykime, kur éshté rasti, Gjykata e Larté mund té kérkojé mendimin me shkrim nga Avokatura e
Shtetit, si dhe nga persona juridiké publiké ose privaté, q¢ ¢mohet se kané njohuri té posagcme
pér ¢éshtjet ligjore té shtruara pér njésim ose ndryshim té praktikés gjyqésore. Gjykata e Larté, né
kérkesén pér paraqitjen e mendimit me shkrim, cakton njé afat brenda té cilit mund té paragitet
mendimi, qé né ¢do rast nuk mund té jeté mé i vogél se 14 dité. Mendimet me shkrim nuk jané
detyruese dhe publikohen né fagen elektronike té Gjykatés sé Larté.



8. Vendimi 1 Kolegjit Civil dhe Kolegjeve té Bashkuara éshté i detyrueshém pér gjykatat né
gjykimin e ¢éshtjeve té ngjashme.

Neni 24
Neni 482 ndryshohet si mé poshté:

“Neni 482
Shqyrtimi i ¢éshtjes

1. Shqyrtimi i ¢éshtjes né Gjykatén e Larté, si rregull, béhet mbi bazé dokumentesh né dhomé
késhillimi.

2. Gjyqtari relator 1 caktuar me short vendos datén dhe orén pér shqyrtimin e ¢éshtjes né
dhomé késhillimi né pérputhje me rregullat e planifikimit t€ gjykimit té parashikuara né ligj.

3. Sekretaria e Gjykatés sé Larté shpall listat e shqyrtimit té rekurseve té paktén 15 dité
pérpara datés sé shqyrtimit. Njoftimi pér ditén, orén, si dhe pérbérjen e trupit gjykues qé
shqyrton rekursin béhet me shpallje né ambientet e Gjykatés sé Larté, si dhe né fagen e saj té
internetit dhe me njoftim individual kur palét ose pérfagésuesit e tyre kané 1éné t€ dhénat e tyre
elektronike té kontaktit né shkallét e tjera té gjykimit.

4. Palét mund ti kérkojné me shkrim relatorit pérshpejtimin e shqyrtimit té ¢éshtjes pér
shkaqe vecanérisht té rénda dhe té motivuara, kur kjo nuk vjen né kundérshtim me ligjin.

5. Gjyqtari relator paraqet relacionin duke pasqyruar né t€, ve¢ té tjerave, arsyet e
pérshpejtimit té ¢éshtjes, nése ka, pérmbajtjen e vendimit té ankimuar, pretendimet dhe shkaqget e
ngritura né rekurs, prapésimet e paraqitura né kundérrekurs, shqyrtimin e fakteve qé kané réndési
pér marrjen e vendimit dhe propozimin e tij pér zgjidhjen ligjore té ¢éshtjes.

0. Pér shqyrtimin e ¢éshtjes né dhomé késhillimi mbahet procesverbal nga sekretari gjyqésor.”.

Neni 25
Pas nenit 482 shtohet neni 482/a me kété pérmbajtje:

“Neni 482/a
Kalimi i géshtjes né seancé gjyqésore

1. Gjykata, né dhomé késhillimi, vendos shqyrtimin e ¢éshtjes né seancé gjyqésore me praniné
e paléve né rast se:

a) ¢€shtja paraqet réndési nga piképamija e sé drejtés pér njésimin ose zhvillimin e praktikés
gjyqésore;

b) vlerésohet e nevojshme nga Kolegji Civil thirrja dhe dégjimi i paléve pér shkak té
problematikés ose kompleksitetit té ¢éshtjes, sipas shkronjave “b” dhe “c” té nenit 472, si dhe
paragrafit té dyté t€ nenit 473/a t€ kétij Kodi.

2. Vendimi i mésipérm, si dhe data dhe ora e seancés gjyqésore u njoftohen paléve nga
sekretaria gjyqésore sipas rregullave té pérgjithshme té njoftimit té paktén 15 dité para datés sé
zhvillimit té seancés.”.

Neni 26
Pas nenit 483 shtohet neni 483/a me két€ pérmbajtje:

“Neni 483/a
Procedimet paragjykimore



1. Nése Kolegji Civil ose Kolegjet e Bashkuara té Gjykatés sé Larté, gjaté shqyrtimit té
¢éshtjes, né dhomé késhillimi ose né seancé gjyqésore, vendosin t’i drejtohen Gjykatés Evropiane
pér té Drejtat e Njeriut ose gjykatave té tjera ndérkombétare sipas detyrimeve qé rrjedhin nga
marréveshjet ndérkombétare té ratifikuara nga Republika e Shqipérisé, ata marrin vendim pér
pezullimin e shqyrtimit té ¢éshtjes.

2. Vendimi i pezullimit zgjat deri né dhénien e vendimit nga gjykata ndérkombétare. Paléve u
njoftohet vendimi i gjykatés ndérkombétare sé bashku me datén e seancés sé radhés né Gjykatén
e Larte.”.

Neni 27
Neni 485 ndryshohet si mé poshté:

“Neni 485
Vendimet e Gjykatés sé Larté

1. Pas shqyrtimit té ¢éshtjes, Kolegji Civil ose Kolegjet ¢ Bashkuara té Gjykatés sé Larté
vendosin:

a) mospranimin e rekursit né rastet kur éshté béré pér shkaqge té ndryshme nga ato qé
parashikon neni 472 i kétij Kodi;

b) prishjen e vendimit té gjykatés sé¢ apelit dhe lénien né fuqi té vendimit té gjykatés sé
shkallés sé paré;

¢) prishjen e vendimit té€ gjykatés sé apelit dhe dérgimin e ¢éshtjes pér rishqyrtim né kété
gjykaté me tjetér trup gjykues;

¢) prishjen e vendimeve t€ gjykatés sé apelit dhe té gjykatés sé shkallés sé¢ paré dhe dérgimin e
¢éshtjes pér rigjykim né shkallé té paré kur vendimi jopérfundimtar i gjykatés sé shkallés sé paré
éshté marré né kundérshtim me ligjin dhe kjo shkelje nuk éshté konstatuar nga gjykata e apelit;

d) prishjen e vendimit té gjykatés sé shkallés sé paré dhe té gjykatés sé apelit dhe pushimin e
gjykimit té ¢éshtjes;

dh) ndryshimin e vendimit té€ shkallés sé paré dhe té vendimit t€ gjykatés sé apelit dhe
zgjidhjen pérfundimisht té ¢éshtjes kur zbatimi 1 ligjit procedural apo material nuk diktohet nga
nevoja pér rishqyrtimin dhe rivlerésimin e fakteve apo té provave té ¢éshtjes;

e) lénien né fuqi t€ vendimit té apelit.

2. Né rastet kur Kolegji Civil ose Kolegjet e Bashkuara té Gjykatés sé Larté vendosin njésimin
ose ndryshimin e praktikés gjyqésore, né vendim gjykata formulon edhe rregullin e sé drejtés pér
¢do ¢éshtje té shtruar pér zgjidhje né vendimin e ndérmjetém té marré gjaté gjykimit té ¢éshtjes.
Né kété rast vendimi botohet né Fletoren Zyrtare.”.

Neni 28
Pas nenit 485/a shtohet neni 485/b me kété pérmbajtje:

“Neni 485/b
Njoftimi i vendimit té Gjykatés s€ Larté

Sekretaria gjyqésore njofton vendimet e Gjykatés sé Larté sipas nenit 316 té kétij Kodi.”.

Neni 29
Neni 490 ndryshohet si mé poshté:



“Neni 490
Hegqja doré nga rekursi

1. Pala mund té heqé doré nga rekursi derisa Kolegji Civil apo Kolegjet e Bashkuara té
Gjykatés sé Larté nuk jané térhequr pér vendim. Heqja doré béhet me shkrim, e nénshkruar nga
veté pala ose avokati 1 saj, e pajisur me prokuré pér kété qéllim.

2. Akti 1 hegjes doré u njoftohet paléve. Kur higet doré nga rekursi dhe né gjykim kané marré
pjesé té gjitha palét ose pérfagésuesit e tyre, nuk ka vend pér shpallje té vecanté té vendimit té
mospranimit té€ rekursit, por paléve u vihet né dispozicion vendimi.”.

Neni 30

Né nenin 493 pas paragrafit té paré shtohen paragrafét e dyté dhe té treté me kété pérmbaijtje:

“Gjykata e Larté, kur dérgon céshtjen pér rigjykim, né vendim pércakton se cila pjesé e
vendimit ose gjykimit té faktit prishet dhe pér cilén pjesé t€ mosmarréveshjes duhet té zhvillohet
rigjykimi.

Rigjykimi i ¢éshtjes pas prishjes sé vendimit kufizohet vetém né shkaqet e prishjes sé
vendimit. Pjesét e pacenuara té vendimit apo gjykimit nga gjykata mé e larté nuk rishqyrtohen.”.

Neni 31

Né nenin 610 pas paragrafit té dyté shtohet paragrafii tret€ me kété pérmbajtje:

“Ankimet kundér veprimeve ose refuzimit té€ pérmbaruesit gjyqésor shqyrtohen nga i njéjti
gjyqtar i vetém gjaté gjithé fazés sé ekzekutimit té detyrueshém té titullit ekzekutiv kur veprimet
ose refuzimi 1 pérmbaruesit gjyqésor lidhet me té njéjtin titull ekzekutiv, pérveg rasteve kur ligji
parashikon ndryshe.”.

Neni 32
Dispozité kalimtare

1. Pérbérja e trupave gjykues, si dhe procedura e gjykimit né Gjykatén e Larté rregullohet sipas
pércaktimeve té kétij ligji, pavarésisht parashikimeve té ndryshme né ligje té tjera.

2. Rekurset e paragitura, por ende té pashqyrtuara, konsiderohen té pranueshme nése
plotésojné parashikimet e ligjit né fuqi né kohén e depozitimit té tyre.”.

Neni 33
Hytja né fuqi

Ky ligj hyn né fuqi 15 dité pas botimit né Fletoren Zyrtare.

KRYETAR
Gramoz Rugi

Miratuar né datén 23.3.2021.



